
				এই পাতাটির মুদ্রণ সংশোধন করা প্রয়োজন। 
সপ্তদশ পরিচ্ছেদ ।
mas olo arr
রাত্রি তখন বোধ করি দশটা বাজিয়া গিয়াছে ;-আকাশে মেঘ ঘনঘটা করিয়া বেশ জমিয়া উঠিতেছিল । রজনী ঘোর অন্ধকার । সেই স্তব্ধ বিরাট অন্ধকারকে আলোড়িত করিয়া বোসেন্দের বৈঠকখানায় কয়েকজন লোকের চাপা গলার আওয়াজ শ্রুত হইতেছিল । শীঘ্রই একটা দুৰ্য্যোগের সম্ভাবনা দেখিয়া সকলেই যে যাহার গৃহের দ্বারে অর্গল বন্ধ করিয়াছে । এই | স্তব্ধ বিরাট অন্ধকার রাত্ৰি একেবারে নীরব নিস্তব্ধ শুধু
মাঝে মাঝে দুরে আকাশ প্রান্তে মেঘের গুর গুর আওয়াজ হইতেছে। বোসেন্দের বৈঠকখানায় আলোক অতি স্তিমিতভাবে জ্বলিতেছেন-ফরাশের উপর তারিণীচরণ ও কালি ভড় উপবিষ্ট ; তাহদের সম্মুখে মেজের উপর কয়েকজন ভীষণাকৃতি কৃষ্ণবৰ্ণ লোক উবু হইয়া বসিয়া আছে। কালি ভড় চাপ গলায় বলিতেছিল, “তোরা অমন অবুজ হস্য কেন ? রাণীমা না বল্লে, মামাবাবুর কি দায় পড়েছে যে এত বড় কথাটা বলে। মামাবাবুর মেয়েকেতো আর তুলে নিয়ে যাবে না,-যাবে তোদেরই সাত পুরুষের জমিদারের মেয়েকে । এত বড় অপমানটা তোরা চোখ বুঝে সহ করবি ?”

